
　逢丑父〈齊卿魯成公二年晉敗齊師三周華不注丑父使公下如華泉取飲而免韓厥獻丑〉

　　〈父郤子將戮之呼曰自今無有代其君任患者卻子赦之〉

漢顔異〈武帝時爲濟南亭長以廉直遷九卿〉

　韓千秋〈武帝時爲濟南相屬擊南越戰死帝命子延年爲侯〉

　何敞〈扶風平陵人和帝時爲濟南王康太傅康尊貴驕甚敞輔以道義數以法度諫正之康禮〉

　　〈敬焉〉

　劉寵〈東萊牟平人桓帝時爲東平陵令以仁惠爲百姓所愛及代去老㓜塞道留之祀名宦〉

北魏鹿生〈濟隂乘氏人濟南太守有治稱顯祖賜以驄馬靑服彰其廉潔時三齊始附民廢農〉

　　〈業生立制斷之聞者唴善〉

　韓麒麟〈昌黎人孝文時爲齊州刺史在官寛仁從事劉普慶説之曰無所斬戮何以示威麒〉

　　〈麟曰人不犯法何所戮乎必需斬斷以立威當以卿應之普慶慚而退〉

　薛聦〈汾隂人宣武時爲齊州刺史政存簡靜卒於州吏民追思留其所坐榻以爲遺愛〉

　拓拔子華〈字伏榮孝莊時除齊州刺史先是州境數經反逆邢杲之亂人不自保子華撫〉

　　〈輯豪右委之管鑰衆皆感悦鞠獄訊囚務以仁恕齊人𣗳碑頌德〉

北齊房彦謙〈淸河東武城人廣寧王孝行辟爲齊州主簿淸簡守法境内肅然及周師入鄴〉

　　〈齊王東歸以彦謙爲齊州治中從事彦謙痛本朝傾覆將紏率忠義潜謀匡輔不果而止齊亡〉

　　〈歸於家〉

隋韋藝〈京兆杜陵人高祖初拜齊州刺史爲政淸簡士庻懷惠在職數年遷營州總管〉

